
				এই পাতাটির মুদ্রণ সংশোধন করা প্রয়োজন। 
| oo |
সৰ্ব্বজ্ঞ ভগবান উহাদের মনোভাব অবগত হইয়া নির্বির্বকারে ও সহাস্তবদনে উহাদিগকে বলিলেন, তোমরা এ কি করিতেছ ? ৭।
তস্করগণ ভগবানের প্রসাদযুক্ত হাস্যচ্ছটায় আলোকিত হওয়ায় উহাদের অজ্ঞানান্ধকার দূরীভূত হইল। তখন উহার ক্রতা ত্যাগ করিয়া মিষ্টবাক্যে ভগবানকে বলিতে লাগিল। ৮।
ভগবন আমাদিগের পূর্বকৰ্ম্মার্জিত এই জীবিকা অত্যন্ত নিন্দনীয়। সেবা কৃষি রক্ষা বা প্রতিগ্রহ কিছুই আমাদিগের জন্য নির্দিষ্ট হয় নাই । ৯ ।
আমরা স্বভাবতই পাপাত্মা ; ক্র্যুরতাও আমাদের স্বাভাবিক। হে দেব, স্বভাবের কি কখনও ব্যত্যয় করা যাইতে
পারে । ১০ ৷
অতএব আপনি গমন করুন। আমাদের বৃত্তিলোপ করা আপনার কৰ্ত্তব্য নহে। আপনি গমন করিলেই আমরা এই বণিকৃগণের সর্ববস্ব হরণ করিব । ১১ ৷
করুণাপূর্ণমন ভগবান তস্বরগণের এইরূপ বাক্য শ্রবণ করিয়া ক্ষণকাল সন্দেহদোলায় আরূঢ় হইয়া চিন্তিত হইলেন। ১২।
তৎপরে ভগবান বণিকদিগের সমুদয় ধনসম্পদ গণনা করিয়া তৎক্ষণে আবিভূতি নিধি হইতে চৌরগণকে উক্তপরিমাণে ধন দান করিলেন । ১৩ ।
ভগবান এই প্রকারে ছয়বার পথে গমনাগমন কালে বণিকৃদিগের মুক্তির জন্য চৌরগণকে অর্থ প্রদান করিয়াছিলেন । ১৪ । -- পুনরায় যখন ভগবান পারিষদগণের সহিত তথায় আগমন করেন, তখন চেীরগণের ভগবানকে ভোজনের জন্য নিমন্ত্ৰণ করিবার অভিপ্রায় হইয়াছিল । ১৫ ।
সজ্জনগণ দৃষ্টিপাত দ্বারা বিমলতা সম্পাদন করেন ও সম্ভাষণ দ্বারা

